
«2025 елга һәм 2026 һәм 2027 елларның планлы чорына

Татарстан Республикасында  гомуми белем бирү оешмаларында

һәм һөнәри белем бирү оешмаларында һәркем өчен мөмкин булган

һәм түләүсез башлангыч гомуми, төп гомуми, урта гомуми белем,

шулай ук өстәмә белем алуга хокукларны гамәлгә ашыруның дәүләт гарантияләрен финанс белән тәэмин итү нормативларын раслау турында» Татарстан Республикасы закон проектына
АҢЛАТМА
«2025 елга һәм 2026 һәм 2027 елларның планлы чорына Татарстан Республикасында гомуми белем бирү оешмаларында һәм һөнәри белем бирү оешмаларында һәркем өчен мөмкин булган һәм түләүсез башлангыч гомуми, төп гомуми, урта гомуми белем, шулай ук өстәмә белем алуга хокукларны гамәлгә ашыруның дәүләт гарантияләрен финанс белән тәэмин итү нормативларын раслау турында» Татарстан Республикасы закон проекты (алга таба – закон проекты) «Россия Федерациясендә мәгариф турында» 2012 елның 29 декабрендәге 273-ФЗ номерлы Федераль законның 8 статьясын һәм «Россия Федерациясе субъектларында ачык хакимият оештыруның гомуми принциплары турында» 2021 елның                 21 декабрендәге 414-ФЗ номерлы Федераль законны гамәлгә ашыру максатыннан эшләнгән.
«Россия Федерациясендә мәгариф турында» 2012 елның 29 декабрендәге    273-ФЗ номерлы Федераль законның 8 статьясы нигезендә Россия Федерациясе субъектларының дәүләт хакимияте органнарының мәгариф өлкәсендәге вәкаләтләренә, хезмәт өчен түләү, дәреслекләр һәм уку кирәк-яраклары, белем бирү чаралары, уеннар, уенчыклар сатып алуга чыгымнарын кертеп (бинаны карап тоуга һәм коммуналь хезмәтләр өчен түләүгә киткән чыгымнарны кертмичә) Россия Федерациясе субъектларының дәүләт хакимияте органнары тарафыннан билгеләнә торган нормативлар нигезендә  җирле бюджетларга субвенцияләр бирү юлы белән, төп гомуми белем бирү программаларын федераль дәүләт белем бирү стандартлары нигезендә гамәлгә ашыруны финанс ягыннан тәэмин итү керә.
Закон проекты белән 2025 елга һәм 2026 һәм 2027 елларның планлы чорына Татарстан Республикасы гомуми белем бирү оешмаларында һәм һөнәри белем бирү оешмаларында гомуми белем дәүләт стандартын һәм өстәмә белем программаларын гамәлгә ашыруны финанс белән тәэмин итү нормативлары раслана.
2025 елга һәм 2026 һәм 2027 елларның планлы чорына Татарстан Республикасы гомуми белем бирү оешмаларында гомуми белем дәүләт стандартын һәм өстәмә белем программаларын гамәлгә ашыруны финанс белән тәэмин итү нормативлары Татарстан Республикасы Министрлар Кабинетының «Татарстан Республикасының гомуми белем бирү оешмаларын норматив финанслау турында»  2017 елның 8 августындагы  566 номерлы карары һәм Татарстан Республикасы Министрлар Кабинетының «Адаптацияләнгән төп гомуми белем бирү программалары һәм Татарстан Республикасы карамагындагы шифаханә тибындагы белем бирү программалары буенча гамәлгә ашыручы оешмаларның норматив чыгымнарын исәпләү тәртибе турындагы нигезләмәне раслау хакында» 2009 елның 8 апрелендәге 208 номерлы карары белән расланган Адаптацияләнгән төп гомуми белем бирү программалары һәм Татарстан Республикасы карамагындагы шифаханә тибындагы белем бирү программалары буенча гамәлгә ашыручы оешмаларның норматив чыгымнарын исәпләү тәртибе турындагы нигезләмә белән расланган  Татарстан Республикасы гомуми белем бирү оешмаларында һәркем алырга мөмкин булган һәм түләүсез мәктәпкәчә, башлангыч гомуми, төп гомуми, урта гомуми белем, шулай ук өстәмә белем алуга гражданнарның хокукларына дәүләт гарантияләрен тәэмин итүгә финанс чыгымнары нормативларын исәпләп чыгару тәртибе турындагы нигезләмә буенча исәпләп чыгарылды.

2025 елга һәм 2026 һәм 2027 елларның планлы чорына гомуми белем бирү оешмаларында һәм һөнәри белем бирү оешмаларында гомуми белем бирү дәүләт стандартын гамәлгә ашыруны финанс белән тәэмин итү нормативлары түбәндәгеләргә бәйле рәвештә дифференциацияләнә:

гомуми белем дәрәҗәсенә (башлангыч гомуми, төп гомуми, урта гомуми белем);

укыту юнәлешенә (гуманитар профиль, табигый-фәнни профиль, агротехнологик профиль, техник профиль, башка профильләр);

гомуми белем оешмасының территориаль дислокациясенә (шәһәр (шәһәр округы) һәм авыл җире);

уку йортының төренә (башлангыч гомуми белем бирү мәктәбе, төп гомуми белем бирү мәктәбе, урта гомуми белем бирү мәктәбе, гимназия, лицей);

гамәлгә ашырылучы гомуми белем программалары төренә (үсешләрендә тайпылышлар булган балалар өчен, индивидуаль укыту, экстернат).
Татарстан Республикасы гомуми белем бирү оешмаларында һәм һөнәри белем бирү оешмаларында гомуми белем дәүләт стандартын һәм өстәмә белем программаларын гамәлгә ашыруны финанс белән тәэмин итү нормативлары елына бер укучыга исәпләп, аз комплектлы мәктәпләрдә укучылар санына бәйсез рәвештә сыйныф-комплектка карата билгеләнә.
Татарстан Республикасы Министрлар Кабинетының 2017 елның                        8 августындагы 566 номерлы карары белән расланган «Татарстан Республикасы гомуми белем бирү оешмаларында һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта гомуми белем, шулай ук өстәмә белем алуга хокукларны гамәлгә ашыруның дәүләт гарантияләрен тәэмин итүгә норматив чыгымнарны исәпләү тәртибе турында» Нигезләмәнең 6 пункты нигезендә 2025-2027 елларга дәреслекләрнең бәясе чираттагы финанс елына һәм план чорына Татарстан Республикасы бюджетын формалаштырганда кулланыла торган индекс-дефляторларны исәпкә алып карала.
2025 елга һәм 2026 һәм 2027 елларның планлы чорына Россия Федерациясе социаль-икътисадый үсешенең сценарий шартларының төп параметрлары нигезендә 2025 елга һәм 2026 һәм 2027 елларның планлы чорына Татарстан Республикасы бюджетын формалаштырганда әлеге чыгымнар өчен индекс-дефлятор 1 гә тигез  дип кабул ителде.

